
Aclimak 10 gazte ingurumenaren sektorean laneratzea errazten
du Young Green Jobs praktiken programarekin

e Hamar pertsona beren enpresetan sartu dira dagoeneko, eta Aclimak 70
hautagaitza baino gehiago jaso ditu prozesu horretan.

e Programak aldez aurreko prestakuntza teknikoa ematen die parte-
hartzaileei, beren profila ingurumen-eremuko "enplegu-nitxo berrien
beharrekin" lerrokatzeko.

Bilbon, 2025eko urriaren 17an. "Young Green Jobs" proiektua ekimen aitzindaria da
Euskadin, gazteen artean enplegu berdea sustatzeko eta trantsizio ekologikorako eta
eskualde-lehiakortasunerako sektore estrategiko batean laneratzea errazteko, talentu
berdea eskatzen duten Euskadiko enpresetan bekak emanez. Aclima, Basque
Environment Cluster, Aclima Talent arloaren pean, proiektu horren buru da, eta Eusko
Jaurlaritzako Ekonomia, Lan eta Enplegu Sailak finantzatzen du.

Orain arte, hamar pertsona (lau emakume eta sei gizon) sartu dira praktika horietan
klusterreko bazkide diren sei enpresatan (Agrupalab, Basoinsa, Ekiona, Izadi 21, Saitec
eta Viuda de Sainz). Aldez aurretik, onuradunek prestakuntza teknikoa jaso dute beren
profilak "enplegu-nitxo berrien beharrekin" lerrokatzeko eta, horrela, "itxaropen argietan,
jarraipen egokian eta lan-esparruko funtsezko gaitasunetan oinarritutako kalitatezko
prestakuntza-esperientzia" bermatzeko.

Programak, gainera, ikasle-enpresa binomio bakoitzerako jarraipen-protokolo
indibidualizatua du, "esperientziaren kalitatea monitorizatzeko, gorabeherak
prebenitzeko eta ikasleentzat zein erakundeentzat gizarteratze egokia sustatzeko".

Hautatutako pertsonetatik, bostek ingurumen-zientzietako titulua dute, hiruk laborategi
kimikoko eta kalitate-analisi eta -kontroleko goi-mailako LH dute, pertsona batek
ingurumen-ingeniaritzako gradua du, eta beste pertsona bat marketinaren eta
publizitatearen esparrukoa da.

Programa abiarazi zenetik, Aclimak 70 inskripzio eta elkarrizketa baino gehiago kudeatu
ditu, eta sektoreko dozena bat enpresak ekimenean interesa agertu dute. EKimen horren
helburua da gazte talentua erakartzea hazten ari den sektore batera, ingurumen-
esparruan sortzen ari diren eta sortuko diren enplegu-nitxo berriekin bat etor daitezkeen
profilak bilatzen ari dena.

Deialdia Euskadin erroldatuta dauden, langabezian dauden, Lanbiden izena emanda
dauden eta ingurumenari lotutako prestakuntza teknikoa duten 30 urtetik beherako
pertsonei zuzenduta dago. Programa zabaltzeko fasean, Aclima Talent enplegu-
plataforma eta Lanbideren hedapen-zerbitzua erabili ditu Aclimak, baita Green Azoka
bezalako azoketan parte hartzea ere, Aclimak berak antolatzen duen Euskadiko enplegu
berdearen lehen azoka.

Funtsezko gaitasunak

Proiektuak gazteen prestakuntza teknikoa ingurumen-merkatuaren benetako beharrekin
lerrokatzeko erronkari erantzuten dio; eta 2030erako Enpleguaren Euskal
Estrategiarekin bat etorriz, enplegu berde berriak lortzeko funtsezko gaitasunak
sustatzen ditu.

"Young Green Jobs gazteen eta enplegu iraunkorraren arteko zubia da, eta talentuaren
eta trantsizio ekologikoaren arteko lotura indartzen du Euskadin", adierazi du Aclimak,
ingurumen-prestakuntza enplegu berdearen nitxo berriekin lotzeko programa mota
horien garrantzia azpimarratu duena.

Euskal Estatistika Erakundearen (Eustat) datuen arabera, 2022an ingurumen-
ekonomiak 27.740 enplegu sortu zituen Euskadin, euskal ekonomia osoaren %2,9. 2015
eta 2022 artean, sektore horretako enpleguak %78 gehitu ziren.

Young Green Jobs Eusko Jaurlaritzak eta Aclimak sinatutako Jarduera Protokolo
Orokorraren esparruan sortu zen, enplegurako prospekzioa, prestakuntza eta
berrikuntza sustatzeko helburuarekin. Proiektu hau 2024-2025 Dirulaguntza Izendunari
esker finantzatu da "Ekonomia Zirkularreko Enplegu eta Prestakuntza Planaren"
barruan, eta adibide da sektore publikoaren eta pribatuaren arteko lankidetzak eragin
erreala eta eraldatzailea izan dezakeela.

Aclima Talent

Ekimena Aclimaren lanaren barruan kokatzen da, talentuaren kudeaketarekin lotutako
jarduerak sustatzeko, profesionalak konektatzeko hazkundean dagoen eta enplegu
berdeak sortzen dituen ingurumen-sektore batekin.

Aclima Talent Aclimako estrategia da, eta plataforma bat du, Euskadiko ingurumen-
sektoreko enplegua eta talentua espresuki kudeatzeko diseinatua eta garatua.

Ingurumenerako lanpostuen eskaintzaren eta eskariaren arteko topagunea da
webgunea. Era berean, prestakuntza espezifikoak eta beka-programak biltzen ditu, bai
eta Euskadiko ingurumen-arloko garapen profesionalarekin lotutako eragileekiko
lankidetzak.

Aclima Talent-en hurrengo ekimenetako bat Enplegu Berdearen |. Foroa/Green
Topaketa da, abenduaren 4an Euskalduna Jauregian egingo dena.

Enplegurako proiektu gehiago eta formakuntza: aclimatalent.eus

Prentsarako kontaktua:

Rakel Reyes, Aclimako Komunikazio eta Talentu Zuzendaria
Telf.: 653706742 rakel@aclima.eus

Kepa Jon Martinez Barainano, AIDEAC Comunicacion

T. 606 049 529 kepamartinez@aideac.com

